
Böyük Britaniya: Leyboristlərin lideri baş nazirdir  

Son cümə günü Böyük Britaniyada növbədənkənar parlament seçkiləri 
keçirilib. Məlum olduğu kimi, bu ölkənin artlq keçmiş baş naziri və 2010-cu ildən 
hakimiyyətdə olan Mühafizəkarlar Partiyasının lideri Rişi Sunak bu il mayın 22-də 
növbədənkənar seçkilərin keçirilməsi ilə bağlı qərar vermişdi. 

İki gün əvvəl keçirilmiş seçkilərin nə-
ticələrinə görə, Leyboristlər Partiyası bö-
yük fərqlə qələbə qazanıb. Belə ki, �50 
yerlik İcmalar Palatasında leyboristlər 
410, mühafizəkarlar isə cəmi 118 yer 
qazanıblar. Bu, Böyük Britaniyada mü-
hafizəkarların 14 illik hakimiyyətinin başa 
çatması deməkdir.

Maraqlıdır ki, yeni İcmalar Palatasın-
da, həmçinin rekord sayda qadın deputat 
olacaq. Britaniya qanunvericiliyinə görə, 
ən çox yerə sahib olan partiyanın lideri 
Baş nazir seçilir və kral tərəfindən ona 
hökuməti formalaşdırmaq tapşırılır. 

İkinci yeri tutan partiyanın lideri ana 
müxalifət lideri olur. Mühafizəkarlar Par-
tiyasının lideri Rişi Sunak seçkilərin nəti-
cələri bəlli olan kimi, siyasi rəqibini təbrik 
edib. 

Böyük Britaniyada sonuncu ümumi 
seçki 2019-cu il dekabrın 12-də keçirilib. 
O vaxt Boris Consonun rəhbərlik etdiyi 
Mühafizəkarlar Partiyası seçkilərdə qalib 
gəlib və partiya 43,� faiz səs alaraq 3�5 
mandat qazanıb. Mühafizəkarlar Partiya-
sının 44 yaşlı lideri Rishi Sunak Böyük 
Britaniyada Hindistan əsilli ilk Baş nazir 
olmuşdur. 

R.Sunak əvvəllər Boris Consonun 
yaratdığı hökumətdə maliyyə naziri və-
zifəsində çalışıb, Consonla fikir ayrılıqla-
rından sonra istefa verib və 2022-ci ilin 
oktyabrında partiyanın lideri və baş nazir 
seçilib.

Leyboristlər Partiyasının �1 yaş-
lı lideri Kir Starmer 2019-cu ildə parti-
yasının seçkilərdəki məğlubiyyətindən 
sonra 2020-ci ilin aprelində lider seçilib. 
Starmer əvvəllər Böyük Britaniya Krallı-
ğı Tacının Prokurorluğu Xidmətinin sədri 
vəzifəsində çalışıb. Seçicilərinə müraciət 
edən Starmer deyib ki, “dəyişiklik indi 
başlayır”.

Leyboristlər Partiyasının lideri Kir 
Starmer Kral ,,, darlzdan kabineti forma-
laşdırmaq mandatı alaraq Böyük Britani-
yanın Baş naziri vəzifəsinin icrasına baş-
layıb. O, ölkə tarixində 58-ci baş nazirdir.

Yeri gəlmişkən, Böyük Britaniyanın 
yeni seçilmiş Baş naziri Kir Starmer və-
zifəsinin ilk günündə əvvəlki hökumətin 
mübahisəli Ruandaya deportasiya planı-
nın icrasını dayandırıb.

“The Telegraph” qəzetinin cümə günü 
axşam saatlarında insayderlərə istinadla 
yaydığı məlumata görə, bu layihə “faktiki 
olaraq ölüdür”. Kir Starmer bu addımın 
atılacağı vədini seçki kampaniyası zama-
nı vermişdi.

Qanunsuz miqrasiya yeni hökumət 
üçün prioritet məsələdir. Son illər Böyük 
Britaniyaya on minlərlə miqrant gəlib. 
Onlar tez-tez kiçik qayıqlarla La-Manş 
boğazı boyunca riskli marşrutla hərəkət 
edirlər. Yeni daxili işlər naziri İvett Kuper 
cümə günü hökumətin ilk prioritetlərin-
dən birinin sərhəd təhlükəsizliyini təmin 
etmək olacağını bəyan edib.

İran islahatçı namizədi seçdi
Yeni prezident Məsud Pezeşkian ölkəyə nə vəd edir?

Beləliklə, İranda yeni prezident 
seçildi. Seçkilərdə bir həftə əvvəl 
birinci turda səslərin 42,5 faizini 
qazanan islahatçı Məsud Pezeşkian 
və onun mühafizəkar rəqibi Səid 
Cəlili (38,6 faiz) iştirak etdi. 16 
saatlıq səsvermədən sonra seçkilərin 
qalibinin islahatçı namizəd Məsud 
Pezeşkianın olduğu elan edildi.

İranın dövlət xəbər agentliyi Press TV 
şənbə günü ölkənin seçki qərargahına is-
tinadən xəbər verdi ki, islahatçı namizəd 
Məsud Pezeşkian səsvermədə qalib gəl-
di. Press TV cümə günü keçirilən ikinci 
turda cənab Pezeşkianın hesablanmış 
30,5 milyon səsdən 1�,3 milyondan çox 
səs qazandığını bildirdi. Onun mühafizə-
kar rəqibi Səid Cəlilinin isə 13,5 milyon-
dan çox səs qazandığı vurğulanır. Seçi-
ci fəallığının 49,8 faiz təşkil etdiyi qeyd 
olunur. 

Xatırladaq ki, səsvermənin birinci tu-
runda prezidentliyə namizədlər tələb olu-
nan 50 faiz səsi toplaya bilməmişdilər. �9 
yaşlı ürək cərrahı və parlament üzvü Mə-
sud Pezeşkian islahatçı kimi tanınır. O, 
ilk dəfə 2021-ci ildə qeydiyyat sənədlərini 
təqdim etmiş, lakin o zaman seçkilərdə 
iştiraka buraxılmamışdı. 2024-cü ildə isə 
sabiq prezident Həsən Ruhani və sabiq 
xarici işlər naziri Məhəmməd Cavad Zərif 
onu seçki kampaniyasında dəstəkləmiş-
dilər.

Məsud Pezeşkian İranın düşmənləri 
ilə, xüsusən də nüvə proqramı ilə bağlı 
dialoqa üstünlük verir və bunu ölkənin 
daxili problemlərini həll etmək üçün bir 
vasitə kimi görür. “Əsas məsələ perspek-
tivdir: biz dünya ilə problemlərimizi həll 
etmək istəyirik, yoxsa yox" İnanıram ki, 
biz ölkənin problemlərini həll etmək üçün 
çıxılmaz vəziyyətdən çıxmalıyıq – deyə, 
o, prezidentliyə namizədlərin son deba-
tında belə çıxış etmişdi.

İslahatçı özünü bütün iranlıların na-
mizədi kimi təqdim edir. 1994-cü ildə yol 
qəzasında həyat yoldaşını və uşaqların-
dan birini itirdikdən sonra cənab Pezeşki-
anın vaxtının çox hissəsini siyasətə həsr 
etdiyi məlumdur. İki oğlu və bir qızını tək 
böyütməsi və bir daha ailə qurmaması 
İranda ona rəğbət hissini artıran və hör-
mət qazandıran amillərdən biri kimi qeyd 
olunur.

Bəs islahatçı prezidentin seçilməsi 
İran və digər ölkələr üçün nə vəd edir" 
Öncə qeyd zəruridir ki, hər hansı bir na-

mizədin qələbəsi İran siyasətinin kök-
lü şəkildə yenidən qurulmasına gətirib 
çıxarmayacaq. dünki bu ölkədə prezident 
ali liderin ümumi xəttinə həmişə sadiq 
qalır. Qonşu ölkədə prezident müəyyən 
səlahiyyətlərə malik olsa da, son səla-
hiyyət bütün dövlət məsələlərində son 
söz sahibi olan ali rəhbərdədir. Bununla 
belə, prezident postunda daha mötədil 
bir simanın olması İran və Qərb dövlətləri 
arasında dialoqu asanlaşdıra bilər. Ölkə 
daxilində Pezeşkian seçki kampaniyası 
zamanı vurğuladığı bəzi sosial dəyişik-
likləri də həyata keçirə bilər, baxmayaraq 
ki, ekspertlər bu cür addımların çox çətin 
olduğunu bildirirlər. 

Xatırladaq ki, M.Pezeşkian seçki 
kampaniyası zamanı inflyasiyanın qarşı-
sını almaq üçün iqtisadi islahatlara çağı-
rır, qadınların və etnik azlıqların hüquq-
larını müdafiə edirdi. Bundan əlavə, o, 
Qərb ölkələri ilə münasibətlərin tədricən 
yaxşılaşdırılmasının tərəfdarıdır. O, İra-
nın dünya ilə qarşılıqlı əlaqəsinin vacibli-
yini vurğulayaraq, tarixdə heç bir ölkənin 
qəfəsdə tərəqqi edə bilmədiyini deyirdi. 
M. Pezeşkian çıxışlarında qonşu ölkələr 
ilə turizm və ticarətin inkişaf etdirilməsi 
yönündə fəaliyyət göstərəcəyini deyirdi: 
“Sərhədləri bağlayaraq bir yerə çata bil-
məyəcəyik, turizm və ticarəti inkişaf etdir-
mək yönündə çalışacayıq”. 

Londonda yerləşən “Chatham Hou-
se” analitik mərkəzinin Yaxın Şərq və Şi-
mali Afrika Proqramının direktoru Sənam 
Vəkilin sözlərinə görə, M.Pezeşkianın 
seçilməsinin dərhal siyasət dəyişikliyinə 

səbəb olacağı ehtimalı azdır: “Ancaq Pe-
zeşkian daha az repressiv mühitə uyğun-
laşmaq üçün sistem vasitəsilə və  daxi-
lində işləməyə çalışacağını açıq şəkildə 
bildirir”. İslahatçının bu dəyişiklikləri edə 
biləcəyinə zəmanət vermədiyini deyən 
S.Vəkil əlavə edir ki, bu, İranda prezident 
səlahiyyətlərinin sərhədlərini göstərir. 
Ancaq analitik düşünür ki, sosial azad-
lıqlar sahəsində yeni prezidentin manevr 
üçün imkanları ola bilər.

Bundan başqa, cənab Pezeşkian 
ölkəsinin Qəzzadakı müharibə və İranın 
nüvə proqramının irəliləyişindən qaynaq-
lanan İsrail və onun Qərb müttəfiqləri ilə 
gərginliyin artdığı bir vaxtda prezidentliyə 
başlayır. İsrail indi Livanda “Hizbullah”a 
qarşı potensial ikinci cəbhəyə hazırlaşır. 
İran isə şiddətlə buna qarşı çıxır. Buna 
görə də, ekspertlər Məsud Pezeşkianın 
İsraillə bağlı hazırkı siyasət trayektoriya-
sının dəyişəcəyini gözləmirlər. 

Eyni zamanda, siyasi müşahidəçilə-
rin sözlərinə görə, cənab Pezeşkian bir 
çox cəhətdən ali dini rəhbərlik üçün də 
ən yaxşı namizəddir. Ona görə ki, lazım 
gələrsə o, Qərblə danışıqlar aparmağa 
və daxili gərginliyi azaltmağa qadir si-
yasətçi kimi qiymətləndirilir. Qərb dövlət-
ləri bu seçkilərin İranla münasibətlərini 
dəyişəcəyini gözləməsələr də, M.Pezeş-
kiana üstünlük verirdilər. dünki Qərbdə 
düşünürlər ki, onun rəqibinin seçilməsi 
mövcud gərginliyi artırardı. 

Beyin çipli robot
Çinin Tianjin Elm və Texnologiya Universitetitinin tədqiqat qrupu tərəfindən “mini 

beyin”lə təchiz edilmiş robot yaradılıb. Bioloji insan beyninin bəzi funksiyalarını 
özündə daşıyan beyin insan beynindən fərqli olaraq, xüsusi çip vasitəsilə idarə 
olunur. 

dipin istifadəsi ilə robotun beynini 
idarə etmək, hədəflərini müəyyənləşdir-
mək, maneələri necə dəf etdiyini və digər 
hərəkətlərini izləmək mümkündür. Ro-
botun bir xüsusiyyəti də, çip tərəfindən 
ona ötürülən elektrik siqnalları vasitəsilə 
ətrafda baş verən hadisələri anlaması və 

şərh edə bilməsidir. 
Qeyd edək ki, “MetaBOC” adı verilən 

bu mini beyinlərdən daha çox elmi və tex-
noloji təcrübələr zamanı  istifadə olunur. 
Lakin onu da bildirək ki, bu süni beyin 
növü ilk dəfədir ki, hazırlanmır. 2018-ci 
ildə tədqiqatçılar fosilləşmiş �daşlaş-

mış-müəllif� sümüklərin DNT-sindən mini 
beyin yaratmağa nail olmuşdular. 

)İDA1 
X Q  

Naxçıvan xəbərləri

�Yaşıl dünya naminə həmrəylik ili� 
ilə əlaqədar Naxçıvan Muxtar Respub-
likasının Ekologiya və Təbii Sərvətlər, 
Gənclər və İdman nazirliklərinin birgə 
həyata keçirdiyi �Yaşıl dünya könül-
lüləri” proqramının birinci mərhələsinə 
yekun vurulub.  Bununla bağlı qurum 
rəhbərlərinin iştirakı ilə ETSN-də hesa-
bat toplantısı keçirilib. 

Naxçıvan Muxtar Respublikasının 
gənclər və idman nazirinin müavini Mə-
cid Seyidov, ekologiya və təbii sərvətlər 
naziri Xanlar Mustafayev ölkə başçısı-
nın rəhbərliyi altında “Yaşıl dünya na-
minə həmrəylik ili”, eləcə də COP29 ilə 
bağlı ölkəmizdə geniş iş aparıldığını 
vurğulayıb, ekosistemin qorunmasında 
gənclərin rolundan bəhs ediblər.

Məclisdə bildirilib ki, bu il martın 13-
dən fəaliyyətə başlayan könüllü qrupu 
ötən dövr ərzində muxtar respublikada 

keçirilən elmi-praktiki konfranslarda, bir 
sıra sərgilərdə, “1 günə 100 min ağac 
əkək”, “Tullantıları tingə dəyiş” kimi 
ekoloji aksiyalarda, “Əkinçi bağı”nın sa-
lınmasında ardıcıl iştirak ediblər. “Yaşıl 
dünya könüllüləri”nin həmrəylik yürüşü 
ilə cəmiyyətə ətraf mühitin mühafizəsi 
və ekosistemlə bağlı bilgilər, sosial me-
sajlar ötürülüb. Könüllülər hazırladıq-
ları müxtəlif məzmunlu qrafik posterlər 
sosial şəbəkə hesablarında yayımlan-
maqla təbliğat və məlumatlandırma işi 
də aparıblar.

Müzakirələrdə “Ekoloji maariflən-
dirmə və ətraf mühitin mühafizəsinə 
dəstək” İctimai Birliyininin üzvlərinin 
və könüllülərin təklifləri, fikirləri dinləni-
lib. Sonda bir sıra tədbirlərin təşkilində 
göstərdiyi əməkdaşlığa görə ictimai 
biriliyin üzvlərinə təşəkkürnamə, könül-
lülərə isə sertifikat təqdim edilib. 

Prezident İlham Əliyevin “Naxçıvan 
Muxtar Respublikasının sosial-iqtisadi 
inkişafına dair 2023–2027-ci illər üçün 
Dövlət Proqramı”nın təsdiq edilməsi 
haqqında sərəncamında qeyd olunan 
mühüm məsələlərdən biri də Naxçıvan 
Dövlət Universitetinin nəzdində ingilis-
dilli orta məktəbin fəaliyyətə başlama-
sı olub. Bu istiqamətdə görülən işlərin 
nəticəsi olaraq NDU-nun Beynəlxalq 
Məktəbinə Kembric Beynəlxalq Təhsil 
Proqramı ilə bu dərs ilindən 1-ci və �-cı 
siniflər üçün tədris aparılmasına bey-
nəlxalq lisenziya verilib.

Ali məktəbin  bu layihə üzrə məsul 
şəxsi Bayram Əliyev XQ-yə bildirdi ki, 
Kembric proqramı dünyada bir neçə 
tanınmış, nüfuzlu tədris proqramların-
dan biridir və onun diplomlarını �attes-
tat� dünyanın ən nüfuzlu universitetləri 
tanıyır. Tədrisi ingilis dilində həyata 
keçirilən Kembric  proqramına lisenzi-
ya almaq üçün məktəblərdən müasir 
idarəetmə, yeni və effektiv tədris prose-
si, müasir tədris imkanları tələb olunur. 
Məktəbdə şagirdlər ingilis dili ilə yana-

şı, dünya dillərindən, ən azı, birinə də 
mükəmməl yiyələnirlər.

“YAY” qalereyası”düşüncə 
toxumları”nı cücərdir

Günümüzdə incəsənətə yeni texnoloji anlam gəlib. Bu müasirlik bizim xeyrimizə 
olduğu qədər, həm də dövrümüzün yaradıcılığını bizə təqdim edir. Bunu bizə hiss 
etdirən “YAY” qalereyası böyük məmnuniyyətlə yenidən açılışını elan edir.

“YAY” qalereyasında “Hər şey yax-
şı olacaq: Sabah və ya nə vaxtsa” adlı 
qrup sərgisinin açılışında iştirak edən 
“YARAT” Müasir İncəsənət Məkanın tə-
sisçisi, rəssam Aida Mahmudova da qrup 
sərgisində olan rəssamlardan biridir.

Açılış mərasimində çıxış edən “YA-
RAT” Müasir İncəsənət Məkanının baş 
kuratoru, sənətşünas Fərəh Ələkbərli 
başda “YARAT” Müasir İncəsənət Məka-
nının təsisçisi, rəssam Aida Mahmudova 
olmaqla, sərgidə əməyi keçən hər kəsə 
təşəkkürünü bildirib.

Ekpozisiyanın kuratoru Zəhra Məm-
mədova mediaya açıqlamasında bildirib 
ki, fərqli təcrübələri olan 8 rəssam bu 
sərgidə bir araya gəlib. Bu dəfə Rasim 
Babayev, Elşən Baba, Orxan Hüseynov, 
Tərlan Qorçu, Aida Mahmudova, Qafar 
Rzayev, Zamir Süleymanov və CH,N-
G,Z-in əsərlərindən ibarət qrup sərgisi 
təqdim olunub. Sərginin başlıca məqsə-
di müəyyən “düşüncə toxumları”nın cü-
cərməsinə sövq etmək, insanları çətin 
dövrlərdə incəsənətin gücünə inanmağa 
vadar etməkdir.

Sərgi ilə tanış olan qonaqlara burada 
müasir dilemmalardan tutmuş introspek-

tiv səyahətlərə qədər geniş mövzuları 
araşdırmaq təklif olunur. Rəssamlar za-
man və məkan anlayışının mürəkkəbliklə-
ri arasında məna axtarmaqla liminal mə-
kanları, həmçinin bizim kim olduğumuzu 
və əqidəmizi götür-qoy etməyə məcbur 
edərək, identiklik və kimlik məsələsini 
araşdırırlar.

Mərasimdə konsert proqramı təqdim 
edilib.Sərgi dekabrın 8-dək davam edə-
cək.

